"Татарстан Республикасы Биектау районы Алат төп гомуми белем учреждениесе" муниципаль бюджет гомуми белем учреждениесенең I категорияле татар теле һәм әдәбияты укытучысы Төхвәтуллина Зөләйха Габделбәр кызы

Яз бәйрәме
(сценарий)
1 нче алып баручы:
Әссәламегаләйкем, кадерле күршеләребез!
2 нче алып баручы:
Хәерле көн килгән кунаклар: әни-әтиләр, әби-бабайлар, кызлар, малайлар, укытучылар.Менә тагын яз җитте. Моңа кадәр булган кебек тагын язгы чәчү башланыр. Без дә бәрәңге, яшелчәләр утыртырбыз. Аңа кадәр бергәләп бәйрәм итеп алыйк.
1 нче алып баручы:
Бәйрәмсез күңелсез бит
Бәйрәмнәр кирәк безгә.
Бәйрәмнәр кирәк сезгә дә,
Кирәк һәммәгезгә дә.
2 нче алып баручы:
Безнең җыр-биюләребезне
Рәхим итеп кабул итегез.
Кунакка килдек без сезгә,
Изге сүзләр әйтегез.
1 нче алып баручы:
Җырлыйсы килеп кенә лә
Тора бүген безнең дә,
Көтеп алган бәйрәмнәр
Бүген һәммәбезнең дә.
Уйныйк әле, көлик әле,
Җырламый тормыйк әле!
Чәчәк кебек гомерләрне
Бушка уздырмыйк әле!
2 нче алып баручы:
1) Сәхнәдә “Йолдызлык” фестиваленең вокал соло номинациясендә 2 нче турга чыгып, дипломант исемен алучы егетебез Зарипов Динар башкаруында “Эх, алмагачлары” җыры.
1 нче алып баручы:
2) 3 нче сыйныф укучылары башкаруында “Мамонтенок” җыры.
2нче алып баручы:
Биючегә әллә аяк кирәк,
Биючегә, дуслар, хис кирәк.
Биючегә, дуслар, йөрәк кирәк,
Сылу гәүдә, ачык йөз кирәк.
3) Мәктәбебездәге “Ләйсән” ансамбле дүрт ел рәттән “Йолдызлык” фестивалендә беренче урыннарны яулап килә. Әле апрель аенда гына Универсиадага багышлап уздырылган конкурсларда беренче урын алып кайттылар. “Ләйсән” ансамбле башкаруында хип-хоп стилендәге бию. Алкышлар белән каршы алыгыз!
1 нче алып баручы:
4) Хәзер бит инде үзегез беләсез, пародия заманы. Алла Пугачевага, Максим Галкинга, хәтта Путинга пародия ясаучылар бик күп. Безнең укучыларыбыз да бу өлкәдә елдан-ел остаралар. Каршы алыгыз, сәхнәдә Татарстанның атказанган артисткасы, килгән кунагыбыз Хәния Фәрхи!
2 нче алып баручы:
5) 4 нче сыйныф укучысы Җамалиева Лилия башкаруында Лена Шагыйрҗанның “Сөембикә манарасы” шигыре.
1 нче алып баручы:
Ана – гүя дала,
Колачы киң, йөзе кояшлы.
Ана җирдә бөтен кешелекнең,
Изгелекнең тугры юлдашы.
Кем куллары өйне, җирне ямьли,
Изгелеге үлчәү тапкысыз.
Ул, әлбәттә, яшәү чыганагы,
Тормыш яме – әнкәй – хатын-кыз.
6) Сәхнәдә “Йолдызлык” фестиваленең вокал соло номинациясендә 2 нче турга чыгып дипломант исемен алучы кызыбыз, 11 нче сыйныф укучысы Әхмәтова Энҗе башкаруында “Озак яшә, әнкәй” җыры.
2 нче алып баручы:
Уйнат, уйнат гармуныңны
Биесеннәр кызлар-егетләр,
Безнең илнең яшьләре
Бар да алтын кебекләр.
Их, күңел ачабыз,
Ничек шома басабыз.
7) Сәхнәдә мәктәбебезнең яшь бию төркеме – “Тамчы” ансамбле. Яшь булуларына карамастан, алар инде бик күп җиңүләргә ирештеләр, “Йолдызлык” фестивалендә район күләмендә 2 нче урын, универсиадага багышлап үткәрелгән конкурста беренчелекне яулап кайттылар. Рәхим итегез, алар башкаруында чегән биюе.
1 нче алып баручы:
Кешелекнең үзе шикелле үк,
Борынгыдан килә бәйрәмнәр.
Шатлыкларын бәйрәм итә кеше,
Бәйрәмнәрдә олы ямьнәр бар.
Бәйрәмнәрдә бәхет тантанасы,
Җан сафлыгы, күңел яктысы,
Гомер буе озатып бара безне
Бәйрәмнәрнең керсез ак төсе.
8) Сәхнәдә Зарипов Динар һәм Әхмәтова Энҗе башкаруында “Отпусти” дуэты.
2 нче алып баручы:
9) Төхвәтуллина Айзилә башкаруында Җәвад Тәрҗемановның “Дәү әнидә кунакта” шигыре.
2 нче алып баручы:
Бие әле, бие әле, биегәнең күрсеннәр,
Бигрәк матур бии икән, бу балалар дисеннәр.
10) Сезнең алдыгызда “Тамчы” ансамбле башкаруында татар халык биюе.
1 нче алып баручы:
Жырлар жырла, дип әйтәсез
Сезгә нинди жыр кирәк?
Сезнен алда жырлар өчен
Сандугач теле кирәк.
11) Сәхнәдә Әхмәтова Энҗе башкаруында “___________” җыры. 
12) Сәхнәдә 2 нче сыйныф укучысы Төхвәтуллина Айзилә башкаруында “Мин булам татар кызы” җыры.
13) Сезнең алдыгызда яңа пародия, алкышлап каршы алыгыз: Айдар Галимов!
2 нче алып баручы:
Бас, кызым Әпипә,
Син басмасаң, мин басам;
Әпипәнең көйләренә
Биеп калыйк, ичмасам.
14) “Ләйсән” ансамбле башкаруында “Казачок” биюе.
1 нче алып баручы:
Жырла, жырла, дип әйтәсез,
Жыр капчыгым ертылган;
Кичә бер жыр откан идем,
Ул да булса онытылган.
15) Ә менә 10 нчы сыйныф укучысы Зарипов Динар үзенең җырларын бер дә онытмый. Аның башкаруында “Бик сагындым”, “Татар егетләре”.
2 нче алып баручы:
Тыпыр, тыпыр,тыпырдашып
Бергә басаек әле.
Уйнап-көлеп, җырлап-биеп
Күңел ачаек әле.
16) “Тамчы” ансамбле башкаруында спорт стилендәге бию.
Язны мактап жырлыйк, дуслар,
Безгә кушылып сайрый кошлар.
Зәнгәр күктә елмаешып,
Яна якты йолдызлар.
1 нче алып баручы:
Җырчы буласым килә,
Моңга туласым килә.
Җырчы булып, гомер юлын
Җырлап узасым килә.
17) Сәхнәдә яшь җырчыларыбызның берсе 3 нче сыйныф укучысы Алмакаева Мария башкаруында “Следы зверей” җыры.
2 нче алып баручы:
Жепсез орчык эрлисез,
Әрле-бирле йөрисез;
Бигрәк оста биисез,
Күз тияр дип белмисез.
18) “Ләйсән” ансамбле башкаруында татар халык биюе.
2 нче алып баручы:
19) Зарипов Динар башкаруында “___________” җыры.
1 нче алып баручы:
Зәнгәр күктә концерт бирә
[bookmark: _GoBack]Тургайлар – жырчы кошлар.
Тургайлар жырына кушылып,
Ямьле яз килүе белән
Котлыйбыз сезне, дуслар!
20) Әхмәтова Энҗе башкаруында “___________” җыры.
2 нче алып баручы:
Хөрмәтле дуслар! Бәйрәм тамашасы ахырына якынлашты. Әллә нинди авыр елларда да үз йөзен югалтмыйча, әнә шулай шат куңелле, сау рухлы булып калган ул безнен халык. Монын өчен мең рәхмәт аңа. Мәнге шулай зирәк акыллы булып, җырлап-көлеп, имин яшәргә барчабызга да насыйп булсын!
1 нче алып баручы:
Изге теләк белән авылдашлар!
Тәмамлана бәйрәм кичәбез.
Илнең, җирнең, тыныч көннең,
Кадерен белеп, армый эшләгез.
2 нче алып баручы:
Дуслык җебе өзелмәс ул
Халык моңы бар җирдә
Безнең мондый очрашулар
Истә калсын гомергә.
Киләсе очрашуларга кадәр сау булыгыз!
